
КИРИШ

Магистрлик диссертацияси мавзусининг долзарблиги ва 

асосланиши. Бугунги кунда озиқ- овқат маҳсулотлари, жумладан мева -  

сабзавот маҳсулотларини ишлаб чиқариш ҳажмининг ўсиши аҳоли сони ва 

эҳтиёжларнинг ўсишидан ортда қолмокда. Бу тафовут, аввало, озиқ- овқат 

маҳсулотларини жадал ишлаб чиқариш учун тегишли шароитлар мавжуд 

бўлмаган мамлакат ва худудларда чуқурлашиб бормокда.

Узбекистонда мева -  сабзавотчилик ва узумчилик маҳсулотларини 

етиштириш, йиғиш, сақлаш ва қайта ишлаш масалаларига алоҳида эътибор 

қаратилмоқда. Бу турдаги маҳсулотлар экспортини кўпайтириш фан -  

техника тараққиётини илғор ютуқларини жорий этиш билан бир қаторда 

амалга оширилмоқда.

Шунингдек, бугунги кунда республика аҳолисини озиқ-овқат маҳсулотлари 

билан узлуксиз таъминлаш мақсадида маҳсулот етиштириш ҳажми ва 

турларини кўпайтириш шунингдек, қишлоқ аҳолисини даромадлари ва 

турмуш даражасини юксалтиришга алоҳида эътибор қаратилмоқца.
о

Айниқса, 2017 -  2021 йилларда Узбекистан Республикасини

ривожлантириш мақсадида бешта устувор йўналиши бўйича Ҳаракатлар 

стратегияси ва бир қатор қарор, фармонлар қабул қилинди.

Мева -  сабзавот маҳсулотларини етиштириш, агротехник 

тадбирларини ўз муддатида сифатли қилиб ўтказиш бўйича белгиланган 

худудий чора -  тадбирлар Дастурларини бажарилиши натижасида бир қатор 

ижобий натижаларга эришилмоқда.

Республика худудларида мева -  сабзавот, полиз, картошка ва узум 

маҳсулотларини кўпайтириш, агротехник тадбирларидан юқори сифатли, 

экспортбоп маҳсулот етиштириш бўйича ҳам тизимли ишлар олиб 

борилмокда.


